
Efni: Tilfærsla innritunar nemenda á starfsbrautir framhaldsskóla til nýrrar stofnunar

Mennta- og menningarmálaráðuneytið hefur tekið þá ákvörðun að umsýsla með innritun nemenda á
starfsbrautir í framhaldsskólum muni færast til nýrrar stofnunar sem tekur til starfa um næstu áramót.
Stofnunin verður stjórnsýslustofnun sem mun m.a. taka yfir verkefni Námsmats- og
Námsgagnastofnunar ásamt verkefnum frá ráðuneytinu. Almenn innritun í framhaldsskóla fluttist til
Námsmatsstofnunar árið 2013 og telur ráðuneytið skilvirkast að umsýsla innritunar sé öll á einum
stað.

Við þetta tækifæri vill ráðuneytið betrumbæta verkferli innritunar þannig að upplýsingar frá
grunnskóla til framhaldsskóla séu fullnægjandi. Í því samhengi mun ný stofnun kalla eftir
upplýsingum frá grunnskólum um nemendur sem gert er ráð fyrir að sækja muni um ástarfsbrautum
framhaldsskóla. Verið er að hanna eyðublað sem sent verður til allra grunnskóla innan tíðar þar sem
m.a. verður kallað eftir upplýsingum um þjónustuþörf þessara nemenda. Mjög mikilvægt er að þessar
upplýsingar berist hratt og vel til að innritunarferlið fyrir haustönn 2015 gangi snurðulaust fyrir sig.

Innritun fatlaðra nemenda, sem óska eftir skólavist á starfsbrautum, fer fram í febrúar sem er nokkru
fyrr en almenn innritun í framhaldsskóla. Þetta er gert til þess að framhaldsskólar, nemendur og
foreldrar/forráðamenn fái meira svigrúm til að undirbúa skólavistina. Samkvæmt 8. gr. reglugerðar nr.
230/2012 um nemendur með sérþarfir í framhaldsskólum bera foreldrar ábyrgð á því að koma öllum
nauðsynlegum upplýsingum á framfæri við skólana er varða sérþarfir ólögráða barna þeirra. Slík
upplýsingagjöf er forsenda þess að framhaldsskóli geti veitt viðeigandi þjónustu. Grunnskólar þurfa
að leita samþykkis foreldra um upplýsingar aðrar en þær sem koma fram í almennum einkunnum og
umsögnum grunnskóla og því er mikilvægt að leggja áherslu á gott samstarf grunnskóla og foreldra
vegna innritunar nemenda á starfsbrautir í framhaldsskólum.

Ráðuneytið hefur sent skólastjórum grunnskóla bréf þessa efnis með vinsamlegum tilmælum um að
grunnskólar bregðist við beiðni nýrrar stofnunar um upplýsingar vegna innritunar ástarfsbrautir
innan þeirra tímamarka sem sett verða.

Ráðuneytið upplýsir hér með skólaskrifstofur sveitarfélaga um málið.

